
(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

નમોજ્યેષ્ઠાય હૃષ્ટાય શિપિવિષ્ટાય ધાવતે॥ ૪૭॥
નમઃ પુષ્ટિપ્રસાદાય ગોવૃષાય કકુદ્મિને ।
અભ્યુદીર્ણાય શાન્તાય વજ્રહસ્તાય શસ્ત્રિણે॥ ૪૮॥
નમઆશાવસાનાય સહમાનાય હેતવે ।
ધ્વજિને દણ્ડિને ચૈવ બમ્ભરાય પ્રસાદિને॥ ૪૯॥
ઉરુગવ્યાય કાવ્યાય બભ્રુવે ભ્રમતે નમઃ ।
નમઃ સ્વિષ્ટાય પૂર્વાય હુતાય પ્રહુતાય ચ॥ ૫૦॥
સભ્યાય ચ સદસ્યાય સભાયાઃ પતયે નમઃ ।
અહિંસાયાપ્ય  (પ્ર)લોભાય પઞ્ચાસ્યાય સુધન્વને॥ ૫૧॥
ત્રિણેત્રાય સુપાર્શ્વાય તુષ્ટાય ઉદરાય ચ ।
શિવાય શાન્તરૂપાય શતાવર્તાય તે નમઃ॥ ૫૨॥
અન્નાયાસન્નપાલાય આત્તમાલાય તે નમઃ ।
નમો ભવાય રુદ્રાય કદ્રુદ્રાય પ્રચેતસે॥ ૫૩॥
નમસ્તેન્દ્રિયહીનાય લેલિહાનાય સૃક્વિણે ।
વિશ્વાય વિશ્વરૂપાય વિશ્વસ્મૈ શિરસે નમઃ॥ ૫૪॥
સર્વતઃ પાણિપાદાય સર્વેન્દ્રિયવિહારિણે ।
રુદ્રાય પ્રતિરૂપાય ખણ્ડચન્દ્રધરાય ચ॥ ૫૫॥
વિશ્વોત્પત્તિવિનાશાય ષડૂર્મિરહિતાય   ચ ।
નમઃ સિદ્ધાય સાધ્યાય યમાનાં પતયે નમઃ॥ ૫૬॥

મયોભુવે શમ્ભવે ચ વિભવે પ્રભવે નમઃ ।
દુન્દુભ્યાયાહનન્યાય શઙ્ગાયાથ  પ્રમાય ચ॥ ૫૭॥
સુવીરાય સુઘોરાય અક્ષોભ્યક્ષોભણાય ચ ।
સુપ્રજાય સુમેધ્યાય સુધામ્નેઽનન્તચક્ષુષે॥ ૫૮॥
નમો બુદ્ધાય શુદ્ધાય બન્ધમોક્ષાય તે નમઃ ।
નમસ્તે ભૂતભવ્યાય વર્તમાનાય દમ્યતે॥ ૫૯॥
નમો ભવાય ભદ્રાય ઘનઘોષાય તે નમઃ ।
પ્રપન્નજનરક્ષાય ભક્તપાપહરાય ચ॥ ૬૦॥
સાકેતવાસગોપ્યાય યમમાર્ગહરાય ચ ।
ભદ્રાય રુદ્રરૂપાય તન્દ્રાય ચ નમો નમઃ ।
નમઃ સ્થૂલાય સૂક્ષ્માય દૃશ્યાદૃશ્યાય ગોપ્ત્રિણે॥ ૬૧॥
વર્ષતે જ્વલતે ચૈવ ગ્રસતે હ્રસતે નમઃ ।
નમઃ સુચારુકોશાય ઉરુવક્ષશિખાય ચ॥ ૬૨॥
નમો નમઃ સુવર્ણાય તપનીયનિભાયતે ।
વિરૂપાય પ્રસન્નાય સર્વરૂપાય તે નમઃ॥ ૬૩॥
દેવિ નામશતાષ્ટેન પૂજયેજ્જયેષ્ઠમાસકે ।
સ્તુવીતૈવં મહાદેવં સવ્યેનાનેન સર્વદા॥ ૬૪॥
તસ્યાહં પરમપ્રીતો દિશામિ પરમાં ગતિમ્॥ ૬૫॥
॥ ઇતિ શિવરહસ્યાન્તર્ગતે ઈશ્વરપ્રોક્તં જ્યેષ્ઠમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૬ જ્યેષ્ઠમાસાર્ચનમ્ । ૪૭.૨-૬૫॥

- .. shrIshivarahasyam . mahAdevAkhyaH ekAdashamAMshaH . adhyAyaH 16

jyeShThamAsArchanam . 47.2-65..

Notes:

Śiva શિવ delivers to Devī દેવી; Jyeṣṭhamāsakṛte ŚivaŚatāṣṭanāmaStotram જ્યેષ્ઠમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Jyeṣṭha māsaજ્યેષ્ઠ માસ.

The corresponding Jyeṣṭhamāsakṛte ŚivaŚatāṣṭaNāmāvaliḥ જ્યેષ્ઠમાસકૃતે શિવશતાષ્ટનામાવલિઃ
derived from the Jyeṣṭhamāsakṛte ŚivaŚatāṣṭanāmaStotramજ્યેષ્ઠમાસકૃતે શિવશતાષ્ટનામસ્તોત્રમ્,
and a Jyeṣṭhamāsakṛte ŚivaStutiḥ જ્યેષ્ઠમાસકૃતે શિવસ્તુતિઃ can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 16 are presented on this page.

